
D E K R È  E G Z E K I T I F 
 
 

DEKLARASYON ETA DIJANS NAN KONTE CLINTON, ESSEX, FRANKLIN, HAMILTON, 
JEFFERSON, LEWIS, ST. LAWRENCE, AK ZON ANVIWONAN YO 

 
 

ALÒSKE, nan dat 21 desanm 2013, epi nan dat ki vini annapre yo, yo prevwa yon gwo siklòn vèglas 
pral frape Eta New York, k ap lakòz yon danje imedya pou system transpò piblik, sèvis elektrisite ak dlo, 
sante piblik ak sekirite piblik nan Konte Clinton, Essex, Franklin, Hamilton, Jefferson, Lewis, St. Lawrence 
ak zòn toupre yo; epi 

 
ALÒSKE, evènman sa a ka lakòz blakawout anpil kote , domaj nan kay, nan apatman ak biznis, nan 

pwopriyete piblik ak prive, epi pral kontinye reprezante yon menas pou sante ak sekirite piblik; 
 
KOUNYE A, KIDONK, mwen, ANDREW M. CUOMO, Gouvènè Eta New York, akòz otorite 

Konstitisyon an ak Lwa Eta New York ban mwen, konstate gen yon katastwòf ki lakòz gouvènman lokal yo 
pa kapab bay repons kòmsadwa.  Kidonk, yon fason ki konfòm avèk otorite Konstitisyon Eta New York ak 
Seksyon 28 Atik 2-B Lwa Egzekitif ban mwen, mwen deklare yon Ijans nan Eta a apati 21 desanm  2013 nan 
limit teritwa konte  Clinton, Essex, Franklin, Hamilton, Jefferson, Lewis, St. Lawrence ak nan zòn toupre yo; 
epi 

 
ANSWIT, yon fason ki konfòm avèk Seksyon 29 Atik 2-B Lwa Egzekitif la, mwen mande pou yo 

egzekite Plan Detaye Eta a pou Jesyon Ijans, epitou mwen otorize, apati 21 desanm 2013, Biwo Eta a pou 
Sèvis Ijans, Divizyon Sekirite Teritwa ak Sèvis Ijans, Depatman Sante, Depatman Transpò, Lapolis Eta a, 
Divizyon Afè Militè ak Naval, Depatman Pwoteksyon Anviwònman, Depatman Koreksyon ak Sèvis 
Kominotè, Komisyon Sèvis Piblik, Biwo Prevansyon ak Kontwòl Ensandi, Depatman Travay, Biwo Pak, 
Lwazi ak Konsèvasyon Istorik, Biwo Sèvis Jeneral yo, State University of New York, Otorite Thruway, 
Divizyon Sekirite Enteryè Ak Sèvis Ijans, lòt ajans Eta a ak Lakwa-Wouj Ameriken, jan li nesesè, pou yo 
pran mezi kòmsadwa pou pwoteje pwopriyete eta a, epitou pou yo ede gouvènman lokal ak moun ki afekte 
nan repons ak redrèsman pou katastwòf sa a, epitou pou yo bay lòt asistans, jan li nesesè, pou pwoteje sante 
ak sekirite piblik; 
  

ANPLIS, deklarasyon sa reponn ak egzijans 49 C.F.R. §390, 23(a)(1)(A), ki ofri sekou nan Pati 390 
jiska 399 Règleman Federal pou Sekirite nan Konpayi Transpò (FMCSR).  Sekou nan FMCSR nesesè pou 
kapab garanti ekip kap retire nèj la gen mwayen pou l netwaye wout enpòtan yo, epi akselere mouvman ekip 
k ap repare sèvis kouran nan Eta New York yo.  

ANPLIS, mwen te chwazi Jerome M. Hauer, Manm Komisyon Divizyon Sekirite Enteryè ak Sèvis 
Ijans eta a, kòm Ofisye Kowòdinasyon Eta a pou evenman sa. 
 
 
 

F È T anba siyati mwen ak So Prive Eta a nan Vil 

Albany, venteyinyèm jou mwa desanm 

nan ane de mil trèz. 

